
Amptelike nuusbrief van Munisipaliteit Overstrand

e ‘N MUNISIPALITEIT VAN INTEGRITEIT EN KARAKTER

PRIORITEITE VIR NUWE RAAD

Overstrand se besondere waardestelsel
moet deur opleiding en spanbouprojekte
by almal — raadslede en personeel —
ingeskerp word sodat die munisipaliteit
vir die res van die land as voorbeeld van
'n munisipaliteit van integriteit en karak-
ter kan dien.

S6 het herverkose burgemeester
Nicolette Botha-Guthrie in haar ampsaan-
vaardingsboodskap by die inhuldiging
van Overstrand se nuwe raad van 25 lede
op Woensdag 1 Junie 2011 in Hermanus
gesé. (Ken Jou Raad- plakkaat binne)

Die geleentheid is onder meer deur
mnr Anton Bredell, Wes-Kaapse Minister
van Plaaslike Regering, mnr Theo
Beyleveldt, parlementslid en voormalige
burgemeester, en mnr Mike Walters, lid
van die Wes-Kaapse Wetgewer, byge-
woon.

Burgemeester Botha-Guthrie het gesé
die nuwe raad is geseénd om 'n kundige
en hardwerkende administrasie tot sy
beskikking te hé en het die Munisipale
Bestuurder, mnr Werner Zybrands, en sy
topbestuur verseker van die raad se toe-
gewyde samewerking om Overstrand op
die peil te hou waar hy is en selfs nog
verder op te lig.

Burgemeester Botha-Guthrie het gesé
sy sien uit na 'n beter werksverhouding
met die Overbergse Distriksmunisipa-
liteit, waar die Demokratiese Alliansie die
bewind oorgeneem het, en glo dat daar

voortaan beter kodrdinering en konsul-
tasie tussen die munisipaliteite aan die
suidpunt van Afrika sal wees.
Prioriteitsaangeleenthede vir die nuwe
raad is volgens haar die volgende:
¢ Die lewering van basiese dienste aan
almal, met besondere klem op die
voorsiening van voldoende water in
Groter Hermanus wat so gou doenlik
verseker moet word. Sy het 'n beroep
op inwoners gedoen om soos die af-
gelope sewe maande saam te werk
totdat die situasie onder beheer is. Dit
sal na verwagting teen die einde van
volgende jaar wees wanneer die boor-
gatvelde ten volle in bedryf sal wees
en alternatiewe bronne soos ontsoute
en herwonne afvalwater waarskynlik
00k beskikbaar sal wees.
Behuising: Die momentum wat Over-
strand met sy omkeerstrategie behaal
het, moet volgehou word met die
implementering van die Vyfjaar-Behui-
singsplan wat as deel van Geinte-
greerde Ontwikkelingsplan vir die vol-
gende boekjaar aanvaar is.
Ekonomiese ontwikkeling is die ander
been wat nodig is om die munisi-
paliteit se gemeenskapopheffingspro-
gram op die been te kry. Werklose
mense moet so ver moontlik bemag-
tig word om 'n inkomste te verdien,
en broodnodige kontant en beleg-
gings moet met selfvervaardigde

produkte en dienste by die plaaslike
ekonomie ingevoer word. Die streek
moet volhoubare en omgewingsvrien-
delike groei behaal om die druk op
ons afgetredenes en pensionarisse te
verlig ten opsigte van bekostigbare
eiendomsbelasting en tariewe wat in
die verlede altyd gunstig met dié van
ander kusmunisipaliteite vergelyk het.

Die beskerming van ons omgewing
en die bewaring van ons argitektonie-

se erfenis kan nie gekompromitteer
word in ons soeke na welvaart nie, en
die Burgemeester het haar dank uit-
gespreek teenoor die vele NRQ's, ver-
al die Whalecoast-stigting (voorheen
die OBS) en die Overstrand-erfenis-
komitee, vir die rol wat hulle vervul.
Handhawing van wet en orde: Die
raad moet hom opnuut beywer om
die droom van 'n munisipale hof 'n
werklikheid te maak.

BEHUISING OP DREEF IN OVERSTRAND

Trane van vreugde oor 'n eie huis het gevioei toe die 70-jarige Mathilda de Bruin op
Vrydag 13 Mei een van begunstigdes was wat 'n laekostehuis in Mooiuitsig,
Bettysbaai, ontvang het. Burgemeester Nicolette Botha-Guthrie het by die geleentheid
gesé die behuisingsfunksie is 'n topprioriteit in die munisipaliteit se Omkeerstrategie
en dat groot verbeterings met die voorsiening van huise reeds bewerkstellig is.

Overstrand Munisipaliteit is in die beny-
denswaardige posisie dat van die land
se beste talent in hierdie gebied woon
of noue bande met die streek het. Van-
weé hul verbintenis met die gebied, be-
vorder hulle nie net die beeld van Over-
strand nie, maar ploeg baie van hulle
vrywillig van hul tyd, geld en energie in
ons gemeenskap terug.

Burgemeester Nicolette Botha-Guthrie
wil graag tydens die jaarlikse Aand van
Uitnemendheid van die Munisipaliteit
Overstrand wat vir middel Augustus
\beplan word aan sulke uitblinkers er-

kenning gee.

Al die jaarlikse toekennings van Over-
strand word by vanjaar se geleentheid
ingesluit: Die Burgemeesterstrofee vir
Omgewingsbewaring, die Vrou(e) van
die Jaar en dié vir Uitblinkers.

Die kompetisie vir die gesogte Burge-
meesterstrofee vir Omgewingsbewa-
ring word weer eens deur Whalecoast
Foundation (voorheen die Overstrand
Bewaringstigting) hanteer. Nominasies
daarvoor sluit op 8 Julie.

Individue en organisasies wat 'n bui-
tengewone bydrae tot omgewingsbe-

NOMINASIES VIR BURGEMEESTERSTOEKENNINGS GEVRA

waring in die munisipale gebied van
Overstrand gelewer het, kan ingeskryf
word, insluitend vorige wenners en fi-
naliste. In die geval van vorige wenners
sal slegs die werk wat deur hulle verrig
is sedert hulle tevore die trofee ontvang
het, oorweeg word. Inskryfvorms, rig-
lyne vir die opstel van nominasies en
die beoordelingskriteria is by die orga-
nisasie se kantore by die Gateway Sen-
trum in Hermanus of op sy webtuiste
by www.ocf.co.za beskikbaar. Rig na-
vrae aan Rob Fryer by 028 313 2025 of
per e-pos aan ocf@telkomsa.net.

Nominasies van Overstrand-vroue
wat 'n verskil in hulle omgewing maak
en in aanmerking behoort te kom vir 'n
Vrou van die Jaar-toekenning, moet
voor of op Vrydag 29 Julie aan Elize
Verrij by everij@overstrand.gov.za ge-
stuur word. 'n Kort motivering en kon-
takbesonderhede van sowel die nomi-
neerder as die kandidaat is al wat nodig
is.

Gemeenskapsuitblinkers word deur
raadslede geidentifiseer en aan die
Burgemeester vir oorweging voor-

gelé.
J

KEUSES MET VERHOOGDE DEPOSITO

Elektrisiteitsdeposito's van bestaande
Overstrand-kliénte gaan van September
af aangepas word om dit in lyn te bring
met dié van mense en instansies wat
nuwe rekeninge open. Dit kom daarop
neer dat die deposito gelykstaande moet
wees aan die som van 'n kliént se twee
hoogste maande van verbruik.

Dié aanpassing gaan voortaan jaarliks
in verhouding met die gemiddelde elekt-
risiteitstariefverhoging gedoen word.

Vir baie gaan dit 'n drastiese ver-
hoging meebring — sommige kliénte se
diensooreenkomste dateer uit 'n era toe
daar geen deposito's vereis is nie — maar
om die impak te versag, sal die ver-
hoogde bedrag oor 'n tydperk van 10
maande met ingang van September
2011 betaalbaar wees. Alternatiewelik
kan verbruikers na voorafbetaalmeters
oorskakel.

Dié verhoging was onafwendbaar.
Verbruikers moet in gedagte hou dat die
doel van 'n deposito meer is as om bloot

sekuriteit teen wanbetalers te verskaf.
Dit voorsien ook die nodige bedryfs-
kapitaal vir die aankoop van dienste deur
die munisipaliteit, wat in die geval van
elektrisiteit binne tien dae na die einde
van die maand aan ESKOM betaalbaar is.

Met die drastiese verhogings in
elektrisiteitstariewe, wat oor die afgelope
drie jaar met 107 persent gestyg het, het
die deposito's tot die munisipaliteit se
beskikking tot so 'n mate ontoereikend
geword dat dit sy finansiéle lewensvat-
baarheid ernstig aangetas het. Die ver-
houding van kontant tot die vaste maan-
delikse verpligtinge sou vanjaar sonder
die aanpassing van deposito's tot sowat
0,66:1 geval het, waar die wetlike
vereiste is dat dit 1,2:1 moet wees.

Dié situasie verklaar ook hoekom die
deposito gelykstaande aan twee maande
se verbruik moet wees. Meters word
gewoonlik gedurende die eerste week
van 'n maand gelees, die verbruik word
teen die einde van dieselfde maand teen

MORELESTANDAARDE-INISIATIEF (MSI)

Die MSI is 'n gemeenskapsprogram
wat ten doel het om Groter Hermanus
te help groei na 'n waarde-gedrewe
gemeenskap. Skole, sakeleiers, kerke
en openbare leiers is betrek om die
gemeenskap van ses kernwaardes be-
wus te maak, naamlik betroubaarheid,
respek, verantwoordelikheid, regver-
digheid, omgee en goeie burgerskap.
Hierdie gemeenskaplike waardes kan
ons hele gemeenskap saamsnoer tot
'n nuwe manier van lewe.

Een voorbeeld is die belang van
RESPEK.

Ons hoor dikwels die uitdrukking:
Respek moet verdien word. Ek won-
der of dit reg kan wees? Beteken
respek nie juis dat ons mense se
menswaardigheid respekteer, ondanks
hulle optrede, sosiale stand of repu-
tasie?

Respek fokus altyd op die poten-
siaal in 'n mens. Christene glo dat die
beeld van Christus in elke mens teen-
woordig is. Ons moet dit help ontsluit!
Daarom kan ons iemand se gedrag
afkeur, maar steeds die mens respek-
teer. Talle mense wat in ellende verval
het, getuig dat hulle herstel begin het
by mense wat die potensiaal in hulle
bly raaksien het. Jesus Christus het
spesifiek gaan stilstaan by die mense

.

Respek fokus
op potensiaal

deur Wilhelm Burger

wat reeds deur die samelewing ver-
werp is. Dit was hulle redding!

In ons gemeenskap verskil mense
oor baie dinge met mekaar. Respek
beteken dat ons soms hewig mag ver-
skil maar mekaar se menswees bly
respekteer. Daarin |€ die krag van ons
verskeidenheid! Respek lei dan tot
regverdigheid, omdat ons mekaar se
behoeftes ook respekteer. Respek gun
ander dieselfde geleenthede en leef-
ruimte as wat ek begeer.

Respek vir mekaar beskerm ons
veiligheid en besittings. Dit bied 'n
veilige ruimte vir kinders en bejaardes.
Respek laat vroue tot hul reg kom.
Respek sien God se hand in die natuur
en hanteer derhalwe Sy skepping met
die respek wat dit verdien. Respek
bring die potensiaal in elkeen van ons
na vore, want ek word getroos deur
lemand wat in my glo!

Vir verdere inligting
kontak
Ernst Kretschmer
by ernstes@vodamail.co.za
of
082 412 4538

of Wilhelm Burger

by wh@ngkonrusrivier.co.za

‘n verbruiker se rekening gehef en die
finale betaaldatum is teen die 20ste van
die volgende maand. Teen die tyd wat
die munisipaliteit sy eerste betaling ont-
vang, het hy reeds twee maande se
dienste gelewer wat intussen ten volle
aan ESKOM betaal is.

As alternatief tot die verhoging van
verbruikersdeposito's word die installe-
ring van voorafbetaalmeters vir elektri-
siteit aangemoedig. Die koste hieraan
verbonde beloop R975 vir installasie en
'n deposito van R346 in die huidige
finansiéle jaar. Dit sal van die kliént se
bestaande deposito afgetrek word. Die

oorskot of tekort sal op die kliént se mu-
nisipale rekening as 'n krediet of debiet
aangedui word. Ervaring toon dat verbrui-
kers met voorafbetaalmeters hul kragver-
bruik meer deeglik en op 'n daaglikse
basis kan moniteer en bestuur.

Daar word verwag dat kliénte op groot
skaal na voorafbetaalmeters gaan oor-
skakel, en 'n voorraad van 3500 meters
is reeds aangekoop. Indien kliénte voor
einde Augustus vir oorskakeling
aansoek doen, sal daar nie 'n verhoogde
deposito van hulle vereis word nie, selfs
al kan die voorafbetaalmeters nie dadelik
geinstalleer word nie.

WYKSKOMITEES IN PLEK

Die verkiesing van wykskomiteelede in die week 6 tot 9 Junie is goed ondersteun
danksy 'n omvattende bewusmakingsveldtog wat koerantberigte, advertensies,
radioflitse en teksboodskappe ingesluit het. Al dertien wyke se komitees is in plek en
van hulle het selfs al 'n eerste vergadering gehou. Hier is 'n paar van die 500 kiesers
wat betrokke was by die verkiesing in Wyk 1 (Franskraal en Masakhane) en wat, om
praktiese redes, oor twee aande gehou moes word. Die lot moes selfs in twee wyke
gewerp word om te bepaal wie die wenner moet wees van die laaste plek in die
onderskeie wykskomitees nadat daar 'n staking van stemme was. Name van
wykskomiteelede sal in 'n volgende nuusbrief bekend gemaak word.

HERMANUS-BOORLING KEER
TERUG VIR TJELLOKONSERT

Op Sondagmiddag, 10 Julie 2011, gaan Tobias Kotze (tjellis) wat tans aan Stellen-
bosch studeer werke van Vivaldi, Beethoven, Brahms, Gabriel Fauré en Robert
Schumann uitvoer. Hierdie jong man het sy mu-

siekloopbaan in Hermanus begin, en sedert sy
vorige optrede in die Ouditorium is hy as een van
die belowendste tjelliste in SA beskryf. Hy sal deur
Philippus Hugo op die klavier begelei word.
Kaartjies kos R80 (R40 vir skoliere) en bespre-
kings kan gemaak word by —
BELLINI in Hermanus op 028 312 ~~ _ _
4988. Skakel René du Plooy by =
082 940 4238 vir enige ander (3 . |
navrae. overstrand arts - kunste

Hoe om te registreer [ —
vir die Munisipaliteit se SMS-diens |~ l!
SMS u rekeningnommer met die letters SMS aan 082 338 1631 =) =)
of kontak 'n Kliéntediensbeampte by u naaste Betaalsaal. it '1‘..

Uitvoerende Burgemeester en Komitee

Kragtens Munisipaliteit Overstrand se Derde Gewysigde Stigtingskennisgewing van 28 Mei 2003
is Overstrand 'n munisipaliteit met 'n uitvoerendeburgemeesterstelsel gekombineer met 'n deel-
nemende wykstelsel.

Tydens sy inhuldigingsvergadering verkies die raad 'n Uitvoerende Burgemeester en Uitvoe-
rende Onderburgemeester.

Wetgewing laat Overstrand se Uitvoerende Burgemeester toe om 'n Burgemeesterskomitee
bestaande uit vyf lede aan te stel, waarvan een gewoonlik die Uitvoerende Onderburgemeester is.
Elk van die lede staan aan die hoof van 'n Portefeuljekomitee wat uit lede van alle politieke partye
in die Raad bestaan. In Overstrand stem hierdie komitees ooreen met die administratiewe direktorate,
naamlik Infrastruktuur en Beplanning, Finansies en Ekonomiese Ontwikkeling, Gemeenskaps-
dienste, Beskermingsdienste en Bestuursdienste.

Die Uitvoerende Burgemeester, lede van die Burgemeesterskomitee en die Speaker is voltydse
raadslede.

Uitvoerende Burgemeester:
Rdl Nicolette Botha-Guthrie

Tydens sy inhuldigingsvergadering het die Raad besluit dat alle magte wat
nie kragtens wet vir die raad gereserveer is nie en met die uitsondering
van dié wat aan amptenare verleen is aan die Uitvoerende Burgemeester
gedelegeer moet word. In die besluitnemingsproses sal die Uitvoeren-de
Burgemeester in die reél verslae van die Raad se komitees ontvang en
hierdie verslae tydens 'n vergadering van die Burgmeesterskomitee oor-
weeg, welke vergaderings oop is vir die publiek. Sy vervul ook 'n toonaan-
gewende rol in die opstelling en implementering van die Geintegreerde
Ontwikkelingsplan, die munisipale begroting, die Dienslewering- en Be-
grotingimplementeringsplan, prestasiebestuur, gemeenskapsdeelname
aan raadsaangeleenthede en korporatiewe kommunikasiedienste en
verrig seremoniéle pligte. Sy doen aan die Raad verslag.

Uitvoerende Onderburgemeester
en Burgemeesterskomiteelid
Raadsheer Pieter Scholtz

Benewens sy pligte as Onderburgemeester, sien hierdie lid ook om na
Infrastruktuur, Beplanning en Elektrotegniese Dienste bestaande uit:
® Water- en Vervoerdienste;
® Elektrotegniese Dienste;
Projekbestuur en Ontwikkelingsbeheer;
Stadsbeplanning en Eiendomsadministrasie;
Boubeheer;
Omgewingbestuursdienste;
Vaste-afvalbestuur; en
Geografiese Inligtingstelsels.

Burgemeesterskomiteelid vir
Finansies en Ekonomiese Ontwikkeling
Rdl Ben Solomon

Hierdie lid se verantwoordelikhede omvat:

® Finansies, bestaande uit:
O Besteding- en Batebestuur;
© Inkomste;
O Rekeningkundige Dienste en Begrotingsdienste;
© Aanbodkettingbestuur; en
O Stelsels en Databeheer; en

® Plaaslike Ekonomiese Ontwikkeling, met insluiting van die be-

stemmingbemarkingsorganisasie (Whale Coast Marketing).

Burgemeesterskomiteelid
vir Gemeenskapsdienste
Rdl Rudolph Smith

Hierdie lid is verantwoordelik vir: J
® Areabestuur en operasionele dienste in Hermanus, Gansbaai/ Y
Stanford en Hangklip-Kleinmond;
® Behuising;
® Korporatiewe Projekte; en
® Sporten Kultuur.

Burgemeesterskomiteelid
vir Beskermingsdienste
Rdl Moira Opperman

Hierdie lid is verantwoordelik vir:
® Brand- en Rampbestuur;
® \Verkeersdienste en Voertuiglisensiéring; en
® \Wetstoepassing en Sekuriteit.

Burgemeesterskomiteelid
vir Bestuursdienste
Rdl Philip Appelgrein

Hierdie lid is verantwoordelik vir:
® Mensehulpbronne;

o Strategiese Dienste;

® Inligtingstegnologie;

® Regsdienste;

® Korporatiewe Kommunikasie-
dienste; en

® Raadondersteuningsdienste, Re-
kords en Argiewe.

Overstrand en sy wyke

Die munisipale area van Overstrand dek 'n

oppervlak van bykans 1708 vierkante kilometer.

Die area het 'n permanente bevolking van 90 000.

Die munisipaliteit se hoofkantoor is in Hermanus,

maar munisipale dienste word op 'n gedesentraliseer-

de grondslag gelewer vanuit kantore in Gansbaai, Stanford,
Hermanus, en Kleinmond. Die area word in drie admini-
strasies verdeel: Hangklip-Kleinmond, Groter Hermanus en
Gansbaai/Stanford.

Die area word in dertien wyke afgebaken, elk met 'n regstreeks

verkose raadslid. Hierdie raadslede word bygestaan deur 'n wyks-

komitee met tien lede. Wykskomiteelede word demokraties verkies.

Voorsiening word gemaak vir verteenwoordiging deur organisasies sowel as

individue. Wykskomitees speel 'n belangrike rol in die opstel en hersiening van die
Geintegreerde Ontwikkelingsplan en die identifisering van begrotingsbehoeftes.

Overstrand se wyke is as volg:

Kleinbaai, Franskraal en Masekhane;
Blompark, Gansbaai en De Kelders;
Hermanus;

Westcliff, Mount Pleasant en die Hemel-en-Aardevallei;
Zwelihle Suid (Gemeenskapsaal);

Zwelihle Noord (Lukhanyo Priméren Hou Moed);
Sandbaai;

Hawston, Fisherhaven en Honingklip;

Kleinmond en Proteadorp-0os;

10. Proteadorp-Wes, Overhills, Palmiet, Bettysbaai, Pringlebaai en Rooiels;
11. Stanford, Baardskeerdersbos, Pearly Beach, Viljoenshof en Withoogte;
12. Zwelihle-Noordwes; en

13. Onrus en Vermont.

Twaalf van die vyf-en-twintig raadslede verteenwoordig politieke partye op 'n proporsionele basis.
Dit beteken dat inwoners van Overstrand ook van politieke kanale gebruik kan maak om
aangeleenthede onder die Raad se aandag te bring. Drie politieke partye word verteenwoordig: die
Demokratiese Alliansie, die African National Congress en die National Independent Civic
Organisation.

Die Administrasie

Munisipale Bestuurder
Mnr Werner Zybrands

'n Munisipale Bestuurder word deur die Raad aangestel. Hy is die
skakel tussen die raad en die administrasie, waarvan hy die hoof is, en
dien ook as rekenpligtige beampte wat rekenskap moet gee van die
munisipaliteit se inkomste en uitgawes, bates en ander verpligtinge,
s00s behoorlike nakoming van die Wet op Munisipale Finansiéle
Bestuur. Kragtens wetgewing moet hy oor die kundigheid en ervaring
beskik om sy pligte te vervul. Onderworpe aan die munisipaliteit se
beleidsriglyne, verseker hy, onder andere, dat 'n ekonomiese,
doeltreffende, doelmatige en verantwoordbare administrasie daargestel en ontwikkel word, dat
die GOP verwerklik word, dat munisipale dienste op 'n volhoubare en gebalanseerde wyse
gelewer word, dat 'n personeelkorps aangestel, bestuur, ontwikkel en gedissiplineer word en dat
gesonde arbeidsverhoudinge gehandhaaf word. Hy moet deelname deur die gemeenskap
fasiliteer en 'n stelsel ontwikkel waarvolgens die gemeenskap se tevredenheid met munisipale
dienste gepeil kan word.

In Overstrand se geval word mnr Zybrands in die voorafgaande ondersteun deur 'n span
direkteure vir die volgende:

® Finansies: MnrHenkKleinloog;
Bestuursdienste: Mnr Coenie Groenewald;
Gemeenskapsdienste: Mnr Roderick Williams;
Beskermingsdienste; Mnr Neville Michaels;
Infrastruktuur, Beplanning en Elektrotegniese Dienste: Mnr Stephen Muller; en
Ekonomiese Ontwikkeling: Mnr Solomzi Madikane.

